
Acharyastavah

આચાર્યસ્તવઃ

શ્રુત્યુક્તૌ નષ્ટશક્તૌ બત જડમતિભિઃ શાસ્ત્રસાર્થે હતાર્થે
શિષ્ટાચારેઽસ્તસારે પ્રતિદિશમનિશં સાધુલોકે સશોકે ।

ધ્વસ્તે ધર્મે પ્રશસ્તે કલિપુરુષમૃષાપૌરુષે જાતપોષે
શમ્ભુઃ શ્રીશઙ્કરાત્મા સમજનિ જગતસ્ત્રાણહેતોર્ધરણ્યામ્॥ ૧॥

આદાવાધાય તાંસ્તાન્નિરુપમનિજવાગ્વૈખરીભિઃ સમન્તા-
ચ્છિષ્યાન્નાસ્તિક્યદૂરાનવિરતમપિ તત્સંપ્રદાયપ્રવૃત્ત્યૈ ।

કૃત્વા  ભાષ્યાણિ તેષાં પ્રવચનનિયતિં  કલ્પયિત્વા મઠેષુ
વ્યાખ્યાસિંહાસનં   દ્રાગલમકૃત યતિઃ શારદાપીઠ એષઃ॥ ૨॥

યસ્મિન્નદ્વૈતવિદ્યાવિવરણસરણિપ્રૌઢિમાટીકમાને
વેદૈઃ ખેદઃ સમોદૈ સહ સકલપુરાણેતિહાસૈર્નિરાસે   ।

ચાર્વાકૈઃ  શોકમૂકૈરજનિ ગતમદૈસ્તત્રસે બૌદ્ધભેદૈ-
જૈનૈર્દીનૈર્બભૂવે નિજમતવિમુખૈઃ કાપિલૈઃ ક્વાપિ લિલ્યે॥ ૩॥

જગદ્ગુરોરાદિમશઙ્કરાર્યાદદ્યાપ્યવિચ્છિન્નતયા ગુરૂણામ્ ।
પરમ્પરા યત્ર ચકાસ્તિ સોઽયમાસ્તે મઠઃ શ‍ૃઙ્ગગિરૌ  પુરાણઃ॥ ૪॥
શ્રીવેદભાષ્યકર્તા વિદ્યારણ્યો મુનિર્યમધિતષ્ઠૌ ।
અનુપમમહિમા સોઽયં શ‍ૃઙ્ગગિરૌ  ભાતિ શારદાપીઠઃ॥ ૫॥
જ્ઞાનવૈરાગ્યભક્તીનાં ધામભિઃ પુણ્યનામભિઃ ।
અન્યૈશ્ચ યતિમૂર્ધન્યૈરેષ પીઠો વિભૂષિતઃ॥ ૬॥
એવં ક્રમેણ ગુરુભિઃ પરિશોભિતસ્ય
પીઠસ્ય લોકસુકૃતેન કૃતાવતાર ।

શ્રીમચ્છિવાભિનવપૂર્વનૃસિંહભાર  -
ત્યાખ્યો મુનીન્દુરવહન્મહદાધિપત્યમ્॥ ૭॥

આસ્તાં નામ જગદ્ગુરોર્યતિપતેરસ્યાનવદ્યા પરા

આચાર્યસ્તવઃ

વિદ્યા સાપિ તપસ્વિતા નનુ પરાનેષોઽતિશેતે યયા ।
મન્દસ્મેરમુખારવિન્દવિગલન્માધ્વીઝરી ભારતી
સિક્તા શાન્તિરસેન નઃ સ્મૃતિગતા ચિત્તે વિધત્તે મુદમ્॥ ૮॥

ક્વચિદ્વાગ્મિત્વં સ્યાત્ક્વચન વિષયજ્ઞત્વમુભયં
ન ખલ્વેતત્પ્રાયઃ પરિકલિતમેકત્ર મિલિતમ્ ।

ઇદઃ નઃ સૌભાગ્યં યદુભયમદર્શામ તદિદં
યતીન્દ્રે શ‍ૃઙ્ગાદ્રિસ્થિરચિરમહીયોમઠપતૌ ॥ ૯॥

આમૂલાદભિદધ્મહે કથમિવ શ્રીમદ્ગુરૂણાં મહો-
પન્યાસે વિષયાવમર્શસરણિં  વિશ્વપ્રિયમ્ભાવુકામ્ ।

નૂનં નૂતનવાદિહૈતુકમનસ્તોષોદયં તન્વતી
નિર્દોષા ચ ગુણાધિકા ચ સપરિષ્કારા ચ સા રાજતે॥ ૧૦॥

તર્કાતર્કિપટીયસીભિરભિદાસિદ્ધાન્તસૌવાદવા  -
સ્વાદૈકપ્રવણપ્રવીણપરિષત્પ્રાપ્તપ્રશંસોક્તિભિઃ ।

શ્રીમચ્છૃઙ્ગગિરિસ્થપીઠમઠયોરીશસ્ય   ષડ્દર્શની-
સારાદૃનુણતીભિરસ્ય યમિનો વાચાભિરોજાયિતમ્॥ ૧૧॥

બ્રહ્મૈકતારસમયે સમયે યમીન્દ્ર-
સ્તુર્યાશ્રમાનુગુણસદ્ગુણજાતપૂર્ણમ્ ।

શ્રીચન્દ્રશેખરપદોત્તરભારતીન્દ્ર-
મન્વગ્રહીન્મહિતપીઠમઠાધિનાથમ્॥ ૧૨॥

આચાર્યવર્યમહનીયનિદેશવર્તી
દીપઃ પ્રવર્તિત   ઇવ પ્રગુણઃ પ્રદીપાત્ ।

સ્નેહોજ્જ્વલઃ પ્રકટિતાખિલવસ્તુતત્ત્વઃ
ક્ષેમઙ્કરો વિજયતે યતિસાર્વભૌમઃ॥ ૧૩॥

અભેદૈકત્વં નઃ કલયતિ સમસ્તેષુ સુધિયાં
વિશિષ્ટૈકાર્થ્યાય પ્રકટયતિ શક્તિં  પ્રતિનવામ્ ।

વ્યપેક્ષાભાવેન પ્રસરતિ ચ પશ્ચાનનમતો
જહત્સ્વાર્થા વૃત્તિર્જયતિ યતિવર્યસ્ય જગતિ॥ ૧૪॥

સારસહૃદયામોદં વિદધાનોઽન્તસ્તમો વિભિન્દાનઃ ।
સત્પથવિકાસહેતુર્મહોદયો જયતુ હન્ત યતિરાજઃ॥ ૧૫॥
સારાસારવિચારચારુમનસા સૌજન્યધન્યાત્મના

કારુણ્યામૃતવર્ષિહર્ષિવચસા     વિદ્યાસમુદ્યોતિના ।
લોકાનુગ્રહતત્પરોગ્રતપસા શિષ્યાઃ સનાથાઃ સદા
જીયાસુઃ સહચન્દ્રશેખરપદશ્રીભારતીયોગિના॥ ૧૬॥

શ્રીમન્મઠાધિપતિભાવભરાદરસ્ય
યત્સપ્તવિંશતિરગાત્પરિવત્સરાણામ્   ।

સ્થાને તદેષ સકુતૂહલમાપ્તશિષ્ય-
વર્ગો મહોત્સવમુપક્રમતેઽત્ર કર્તુમ્॥ ૧૭॥

આચાર્યમાદૃતમુપાસ્સ્વ યથૈવ દેવ-
મિત્યેવમાદિશતિ વાગનપાયિની નઃ ।

ઇત્થં શ્રુતેરભિમતં યદિ વેદ કોઽપિ
સોઽયં મહોત્સવમિમં ન કથં કરોતુ॥ ૧૮॥

મહોત્સવેઽસ્મિન્મહિતૈરનેકૈરનન્યસાધારણભક્તિપૂતૈઃ ।
સમર્પિતં   સદ્રસવાઙ્મયાર્હપુષ્પાઞ્જલિં  સ્વીકુરુતાં યતીન્દ્રઃ॥ ૧૯॥
સ્વાધીનકુશલસિદ્ધેરસ્ય કૃતે નાસ્તિ કિમપિ સંપ્રાર્થ્યમ્ ।
શિષ્યાનુશિષ્ટિહેતોઃ શરદઃ શતમેષ જીવતાદ્યોગી॥ ૨૦॥
મહામહોપાધ્યાયેન વાત્સ્યશ્રીકૃષ્ણસૂરિણા ।
પુષ્પં પણ્ડિતરાજેન નવ્યબાણેન નીયતે॥ ૨૧॥
ઇતિ કૃષ્ણમાચાર્યેણ વિરચિતઃ આચાર્યસ્તવઃ સમ્પૂર્ણઃ ।
(અભિનવભટ્ટબાણ- પણ્ડિતરાજ-મહામહોપાધ્યાય– ઇત્યાદિબિરુદભાજા
રાયપેટ્ટૈ કૃષ્ણમાચાર્યેણ વિરચિતઃ)
(Author Mahamahopadhyaya, Abhinavabhattabana,

Panditaraja, R. V. Krishnamachariar, Kumbakonam.)

A string of twentyone stanzas depicting the greatness of

Sringeri, the grandeur of the Advaita Philosophy enunciated by

Sri Sankarabhagavatpada, the achievements of his successors

in the Sarada Pitha, notably of Suresvara, Vidyaranya

and Sacchidananda Sivabhinava Nrisimha Bharati and of Sri

Chandrasekhara Bharati who is indeed like the lamp lit from

the parent lamp increasing and excelling in all its brightness

and radiance.

